
21. 22. sal.
Salmai girje.



5 Ællem son rokkadalai dust; dam don addik sunji,
gukkis ællem aǥalaǯǯat ja alelassi. 2 Sam. 7, 12. . . sal. 61, 7. . . 89, 5. 30. 37. 38; 132, 12.


6 Stuores læ su gudne du bæsstem boft; hærvasvuođa
ja goargo čiŋa don bijak su ala.

7 Dastgo buristsivnadussan don bijak su aǥalaǯǯat,
iloin don avvodattak su du čalmidad oudast.

8 Dastgo gonagas hærra ala dorvast, ja Ibmel armogasvuođa
ditti i son likkatuvu.

9 Du giettad gavdna buok du vaššalaǯaid, du olgiš
gavdna du vaššotegjid. 
Sal. 2, 9.


10 Don daǥak sin nuftgo dollaoabman, go čalmidad
don čajetak; moarestes hærra sin njiella, ja dolla sin boaldda. 
Sal. 97, 3. Mal. 4, 1.


11 Sin šaddoid ædnamest don erit javkadak, ja sin
siebman olbmui manai gaskast. 
Sal. 109, 13.


12 Dastgo si legje mielast bahaid du ala buftet,
mokkid si arvvalegje, mutto æi si maidegen naǥadam.

13 Dastgo don satak sin jorggalet sælge; du davgge
baddiguim divok don (njuolaid) sin čalmidæsek vuosstai. 
Sal. 7, 13. 14.


14 Aled ječčad, hærračam, fabmosad! du væǥalašvuođa
lavllot ja maidnot mi aiggop.




22. Salma.




David enostussa Messias birra. Messias vaidde aččasis
su ædnag lossis siskaldas ja olgoldas gillamušaid, ja væka ja
besstujume sust adno, 2–22; dovdda su rokkus gullujuvvum,
ja sardno dam sagga stuorra buristsivnadusa, mi su besstujumest
boatta: Ibmel nabma hærvasen dakkujubme obba ædnam
mietta ja buok sokkagoddi mietta, 23–32.

1 Lavllomoapatægjai; iđđedes guovso sarva mield[1];
David salma.

2 Muo Ibmelam, muo Ibmelam! man ditti læk don
guođđam muo? Gukken muo besstujumest erit læk muo
vaiddelusa sanek. 
Matth. 27, 46.





	↑ arvedatta melodia.

